
َعَكَر اَذِإ» :َلاَق َمَّلَسَو ِهْيَلَع ُهللا ىَّلَص ِّيِبَّنلا ِنَع ، ُهْنَع ُهللا يِضَر ِهللا ِدْبَع ْنَع
َكِلَذَو ،ُهُعوُكُر َّمَت ْدَقَف ٍتاَّرَم َثاَلَث ،ِميِظَعْلا َيِّبَر َناَحْبُس :ِهِعوُكُر يِف َلاَقَف ْمُكُدَحَأ
َّمَت ْدَقَف ٍتاَّرَم َثاَلَث ،ىَلْعَأْلا َيِّبَر َناَحْبُس :ِهِدوُجُس يِف َلاَقَف َدَجَس اَذِإَو ،ُهاَنْدَأ
.َدُواَد وُبَأَو ُّيِذِمْرِّتلا ُهاَوَر .«ُهاَنْدَأ َكِلَذَو ،ُهُدوُجُس

Абдуллоҳ розияллоҳу анҳудан ривоят қилинади:

«Набий соллаллоҳу алайҳи васаллам:

«Қачон бирингиз рукуъ қилса-ю, сўнгра рукуъсида «Субҳана Роббиял-
Азийм», деб уч марта айтса, батаҳқиқ, рукуъси батамом бўлади. Бу энг
озидир.



Қачон сажда қилса-ю, сўнгра саждасида «Субҳана Роббиял-Аъла», деб уч
марта айтса, батаҳқиқ, саждаси батамом бўлади. Бу энг озидир»,
дедилар».

Термизий ва Абу Довуд ривоят қилишган.

Кейин бошини кўтаради ва «Самиъаллоҳу лиман ҳамидаҳ»ни айтади. Имом
шу билан кифояланади. Иқтидо қилувчи «Роббанаа ва лакал ҳамд»ни
айтади.

َلاَق اَذِإ» :َلاَق َمَّلَسَو ِهْيَلَع ُهللا ىَّلَص ِّيِبَّنلا ِنَع ، ُهْنَع ُهللا يِضَر َةَرْيَرُه يِبَأ ْنَع
ُهُلْوَق َقَفاَو ْنَم ُهَّنِإَف ،ُدْمَحْلا َكَل اَنَّبَر َّمُهَّللا :اوُلوُقَف ُهَدِمَح ْنَمِل ُهللا َعِمَس ُماَمِإْلا
.ُةَسْمَخْلا ُهاَوَر .«ِهِبْنَذ ْنِم َمَّدَقَت اَم ُهَل َرِفُغ ِةَكِئاَلَمْلا َلْوَق

Абу Ҳурайра розияллоҳу анҳудан ривоят қилинади:

«Набий соллаллоҳу алайҳи васаллам:

«Қачон имом «Самиъаллоҳу лиман ҳамидаҳ», деса, сизлар: «Аллоҳумма
Роббанаа лакал ҳамд», денглар, чунки кимнинг айтгани фаришталарнинг
айтганига мувофиқ келиб қолса, унинг ўтган гуноҳлари мағфират
қилинади», дедилар».

Бешовлари ривоят қилишган.

Якка намозхон иккисини жамлайди.

َّمُهَّللا» :َلاَق ُهَدِمَح ْنَمِل ُهللا َعِمَس :َلاَق اَذِإ َمَّلَسَو ِهْيَلَع ُهللا ىَّلَص ُّيِبَّنلا َناَكَو
.ُّيِراَخُبْلا ُهاَوَر .«ُدْمَحْلا َكَل اَنَّبَر

«Набий соллаллоҳу алайҳи васаллам қачон «Самиъаллоҳу лиман ҳамидаҳ»,
десалар, кейин «Аллоҳумма Роббанаа ва лакал ҳамд», дер эдилар».

Бухорий ривоят қилган.

Сўнгра тўғриланиб, тик туради.

Турганда барча бўғинлари жойига тушиб, хотиржам бўлиши керак.
Рукуъдан турганда қўлларини кўтармайди.

ِحاَتِتْفاِل َرَّبَك اَذِإ َمَّلَسَو ِهْيَلَع ُهللا ىَّلَص ُّيِبَّنلا َناَك :َلاَق ٍبِزاَع ِنْب ِءاَرَبْلا ِنَع
ُهاَوَر .ُدوُعَي اَل َّمُث ِهْيَنُذُأ ْيَتَمْحَش ْنِم اًبيِرَق ُهاَماَهْبِإ اَنوُكَي ىَّتَح ِهْيَدَي َعَفَر ِةاَلَّصلا
.َدُواَد وُبَأ



Баро ибн Озиб розияллоҳу анҳудан ривоят қилинади:

«Набий соллаллоҳу алайҳи васаллам қачон намозни бошлашга такбир
айтсалар, икки қўлларини қулоқларининг юмшоқ жойларигача кўтарар,
сўнгра уни қайтармас эдилар».

Абу Довуд ривоят қилган.

Буюк саҳобий Абдуллоҳ ибн Зубайр бир кишининг рукуъга кетаётганда ва
ундан тураётганда икки қўлини кўтараётганини кўриб қолиб, унга:
«Бундай қилма, бу иш Пайғамбар соллаллоҳу алайҳи васаллам олдин
қилиб, кейин тарк этган нарса», деганлар.

يِف اَّلِإ ِهْيَدَي ُعَفْرَي ْنُكَي ْمَلَف َرَمُع ِنْبا َفْلَخ ُتْيَّلَص :َلاَق ٍدِهاَجُم ْنَع ُّيِواَحَّطلا ىَوَر
.ِةاَلَّصلا َنِم ىَلْوَأْلا ِةَريِبْكَت

Таҳовий Мужоҳиддан шундай ривоят қилади:

«Мен Ибн Умар розияллоҳу анҳунинг орқасида намоз ўқиганман, у киши
биринчи такбирдан бошқа жойда икки қўлини кўтармас эди».

Шунингдек, Али ибн Абу Толиб розияллоҳу анҳу ҳам ўзлари икки қўлни
кўтариш ҳақида ҳадис ривоят қилган бўлсалар-да, намозда қўлларини
кўтармас эканлар.

Кейин такбир айтиб, саждага йиқилади. Олдин икки тиззасини, кейин
бармоқларини жуфтлаган ҳолда икки қўлини қўяди.

اَذِإ َمَّلَسَو ِهْيَلَع ُهللا ىَّلَص ُّيِبَّنلا َناَك :َلاَق ُهْنَع ُهللا يِضَر ٍرْجُح ِنْب ِلِئاَو ْنَع
ُباَحْصَأ ُهاَوَر .ِهْيَتَبْكُر َلْبَق ِهْيَدَي َعَفَر َضَهَن اَذِإَو ،ِهْيَدَي َلْبَق ِهْيَتَبْكُر ُعَضَي َدَجَس
.ِنَنُّسلا

Воил ибн Ҳужр розияллоҳу анҳудан ривоят қилинади:

«Набий соллаллоҳу алайҳи васаллам қачон сажда қилсалар, икки
тиззаларини икки қўлларидан олдин қўяр эдилар. Қачон турсалар, икки
қўлларини икки тиззаларидан олдин кўтарар эдилар».

«Сунан» эгалари ривоят қилишган.

Кейин чиғаноқларини керган ва қорнини икки сонидан ажратган ва оёқ
бармоқларини қиблага қаратган ҳолда икки қўлининг орасига бошини
қўяди.



َدَجَس اَذِإ َمَّلَسَو ِهْيَلَع ُهللا ىَّلَص ُّيِبَّنلا َناَك :ْتَلاَق اَهْنَع ُهللا َيِضَر َةَنوُمْيَم ْنَع
.ٌمِلْسُم ُهاَوَر .ْتَّرَمَل ِهْيَدَي َنْيَب َّرُمَت ْنَأ ٌةَمْهَب ْتَءاَش ْوَل ىَّتَح ىَفاَج

Маймуна розияллоҳу анҳодан ривоят қилинади:

«Набий соллаллоҳу алайҳи васаллам қачон сажда қилсалар, қўлларини
кериб, орани очиб қўяр эдилар. Агар қўзи ўтмоқчи бўлса, икки қўллари
орасидан ўта оларди».

Имом Муслим ривоят қилган.

 

«Кифоя» китобининг биринчи жузи асосида тайёрланди


